
Útdráttur 

Sjálfsstjórn er mikilvæg færni sem börn þurfa að tileinka sér. Sjálfsstjórn er yfirgripsmikið 

hugtak sem vísar til getu fólks til að stjórna hegðun sinni, hugsunum og tilfinningum. 

Talsverður fræðilegur grunnur er fyrir hlutverki sjálfsstjórnar í skólaumhverfi barna. Í 

rannsókn þessari var jákvætt orðaður atriðalisti, sem ætlað er að mæla sjálfsstjórn, lagður fyrir 

mæður barna á sjötta aldursári. Auk þess var undirprófið Nám í Íslenska þroskalistanum, sem 

metur færni barna í lestri, ritun og hugarreikningi lagt fyrir. Þátttakendur voru 291 talsins, þar 

af 159 stúlkur (54,6%) og 132 drengir (45,4%). Meginmarkmið rannsóknar var að kanna 

tengsl milli sjálfsstjórnar og undanfara að námsárangri hjá börnum sem eru að ljúka 

leikskólaferli sínum. Meginásaþáttagreining atriða sjálfsstjórnarlistans leiddu í ljós fjóra þætti: 

Athygli, Skaplyndi, Stöðuglyndi og Tilfinningaskilning. Hlutfylgni þátta sjálfsstjórnarlistans 

við undirprófið Nám var reiknuð þar sem stjórnað var fyrir aldri. Fylgnin var öll nokkuð há og 

marktæk. Dreifigreining leiddi í ljós að stúlkur koma betur út en drengir í þeirri færni sem 

sjálfsstjórnarlistinn mælir að undanskildum þættinum Skaplyndi. Auk þess virðist munur vera 

á sjálfsstjórnarfærni eftir menntunarstigi mæðra. Niðurstöður rannsóknar styðja þær 

hugmyndir að sjálfsstjórn sé mikilvæg fyrir nám barna. 

Abstract 

Self-regulation is an important skill that children need to obtain. Self-regulation is a 

multidimensional construct that refers to people’s ability to control their behaviors, thoughts 

and emotions. The role of self-regulation in the academic environment has been studied 

widely. The aim of this study was to assess the relation between a new scale that is intended 

to measure different aspects of children’s self-regulation and academic precursors, measured 

with a subtest of the Preschool Child Development Inventory (PCDI) that measures children’s 

reading, writing and mathematic abilities. The participants were 291 mothers of children at 

the age of 6, thereof 159 girls (54,6%) and 132 boys (45,4%). Principal Axis Factor Analysis 

of the self-regulation scale led to four factors; Attention, Temperament, Stability and 

Emotional understanding. Partial correlation for the four factors of the self-regulation scale 

and academic subtest of PCDI was calculated, controlling for the effects of age. The 

correlation was high and statistically significant. Anova analyses revealed an effect of 

children’s sex and mother’s education level on self-regulation, indicating that girls score 

higher on the self-regulation scale, and that there is a difference in children’s self-regulation 

score between their mother’s education level. The results of this study support the notion that 

self-regulation is important for children’s academic achievement. 

Sjálfsstjórn er mikilvægur eiginleiki sem einstaklingur þarf að hafa tileinkað sér ef hann ætlar 

að aðlagast umhverfinu, ná fram markmiðum sínum og takast á við daglegar kröfur (Colman, 

Hardy, Myesha, Raffaelli og Crockett, 2006; Zimmerman, 2008). Myndun sjálfsstjórnar 

kemur fram snemma á lífsleiðinni. Kornabörn ná grundvallar stjórn á tilfinningum, hegðun og 

athygli með því að reiða sig á samskipti við umönnunaraðila og aðra mikilvæga einstaklinga í 

lífi þeirra. Reynsla barna af umhverfinu og félagslegum samskiptum gefur þeim þau verkfæri 

sem þau þurfa til að hemja sig (Kopp, 1982). Rannsóknir benda til þess að uppeldi sem 

einkennist af hlýju og jákvæðum samskiptum sé börnum til framdráttar við að ná góðri stjórn 

á hegðun sinni, hugsunum og tilfinningum (Colman o.fl., 2006). 

Ýmis vandamál geta komið upp ef misbrestur verður á eðlilegum þroska sjálfsstjórnar. 

Skortur á sjálfsstjórn er meðal annars eitt af einkennum ofvirkni- og athyglisraskana (ADHD) 

(Barkley, 1997). Börn með þennan kvilla verða því líklegri til að finna fyrir kvíða, þunglyndi 

eða eiga við náms- og félagserfileika að stríða. Meiri hætta verður einnig á að þau misnoti 

fíkniefni og sýni ýgi á fullorðinsárunum ásamt því að vandamál í vinnu og hjónabandi verði 

algengari (Barkley, 1997). 

Hér á eftir verður hugtakið sjálfsstjórn skilgreint og skýrt út frá þeim þáttum sem 

liggja þar til grundvallar. Greint verður frá mikilvægi eðlilegs þroska barna til sjálfsstjórnar 

og tengsli þess við velgengni í skóla en rannsóknir hafa ítrekað gefið til kynna að sjálfsstjórn 

hafi mikið vægi hvað varðar aðlögun barna að skólaumhverfi og námsframvindu (Allan o.fl., 

2014; Becker, Miao, Duncan, McClelland, 2014; McClelland og Wanless, 2012; von 

Suchodoletz og Gunzenhauser, 2013; Gestsdottir o.fl., 2014). Megin áhersla rannsóknarinnar 

er að skoða tengsl sjálfsstjórnar við undanfara að námsárangri í lestri, ritun og reikningi. 

Fjallað verður um þær aðferðir sem tíðkast við mat á sjálfsstjórnarþroska barna og því hvernig 

þau takast á við umhverfi sitt við ólíkar aðstæður. Að lokum verður greint frá nýjum 

atferlislista sem lýtur að eðlilegum sjálfsstjórnarþroska barna á leikskólaaldri. Gert var ráð 

fyrir að svörun við atriðum hans normaldreifist og frávikshegðun megi meta sem öfgagildi á 

kvarðanum. 

Sjálfsstjórn 

Sjálfsstjórn er yfirgripsmikið hugtak sem vísar til getu fólks til að stjórna hegðun, hugsunum 

og tilfinningum sínum í daglegum samskiptum og þegar það tekst á við lífið. Þrátt fyrir að 

sjálfsstjórn sé tiltölulega nýlegt viðfangsefni þá fer rannsóknum á því ört fjölgandi innan 

uppeldis- og menntunarfræða (Baumeister og Vohs, 2004). Rannsóknir gefa til kynna að 

sjálfsstjórn sé margþátta hugtak en ekki eru allir sammála í fræðaheiminum um nákvæma 

skilgreiningu á hugtakinu og grundvallarþáttum þess. Flestir benda þó á að sjálfsstjórn 

samanstandi af undirþáttunum: hegðunarstjórn, tilfinningastjórn og hugrænni stjórn 

(Eisenberg og Spinrad, 2004; McClelland og Cameron, 2012). Það fer þó eftir vísindalegu 

sjónarhorni hvernig sjálfsstjórnar hugtakið er skilgreint og meðhöndlað. Í þessari rannsókn er 

áhersla lögð á tengsl sjálfssjórnar barna á leikskólaaldri við undanfara að námsárangri og 

verður fjallað um þá þætti sjálfsstjórnar sem eiga við í því samhengi. Börn þurfa að tileinka 

sér ákveðna grundvallarfærni til að ná viðeigandi stjórn á hegðun sinni, hugsunum og 

tilfinningum. Þrátt fyrir deilur um hvaða færni sé til grundvallar eru flestir sammála um 

mikilvægi hömlunarstjórnar, vinnsluminnis og sveigjanleika í athygli (McClelland og 

Cameron, 2012). Hugtökin stýrifærni (executive function) og viljastýrð stjórn (effortful 

control) koma oft upp í umræðunni og við rannsóknir í tengslum við undirþætti sjálfsstjórnar. 

Því er ástæða til að fjalla stuttlega um þessi hugtök áður en lengra er haldið. 

Stýrifærni 

Hugtakið stýrifærni vísar til æðri hugarstarfsemi sem liggur að baki samstillingar á 

hugsunarferlum sem leiða að markmiðsbundinni hegðun (Blair og Ursache, 2011). Þessi 

hugrænu ferli má rekja til virkni og samhæfingar milli heilasvæða í framheilaberki (Best og 

Miller, 2010). Stýrifærni er margþátta hugtak sem nær m.a. til hömlunarstjórnar, 

vinnsluminnis og sveigjanleika á athygli sem eru mikilvægir þættir sjálfsstjórnar (Carlson, 

2005). Hömlunarstjórn vísar til þeirrar getu að halda aftur af hvatvísum viðbrögðum sem eru 

óviðeigandi miðað við aðstæður og framkvæma í stað þess önnur æskilegri viðbrögð. Dæmi 

um hömlunarstjórn væri að hemja reiði þegar brotið er á manni í stað þess að berja frá sér og 

halda ró sinni þótt illa gangi (McClelland og Cameron, 2012). Athygli er sá þáttur 

sjálfsstjórnar sem hefur áhrif á hugarstarfsemi með því að sía út óviðeigandi upplýsingar en 

hleypa öðrum í gegn sem eru mikilvægar fyrir markbundna hegðun. Sem dæmi myndi barn 

frekar fylgjast með fyrimælum kennara en að láta samnemendur trufla sig þegar klára þarf 

tiltekið verkefni (Barkley, 1997; Rueda, Posner, Rothbart, 2005). Vinnsluminnið er kerfi sem 

sér um að viðhalda upplýsingum í huganum á meðan unnið er með þær. Þar að auki skráir og 

geymir vinnsluminnið upplýsingarnar og sækir þær líka úr langtímaminninu ef með þarf í 

þeim tilgangi að ná tilteknu markmiði. Dæmi um hvernig vinnsluminnið virkar væri barn sem 

geymir fyrirmæli kennara í huganum til þess að leysa verkefni. Gott vinnsluminni er 

mikilvægt þegar börn fá þrepaskiptar leiðbeiningar þá þurfa þau að viðhalda leiðbeiningum í 

huganum fyrir hvert þrep verkefnis á meðan unnið er að hverjum hluta fyrir sig (Bull og 

Scerif, 2001; Gathercole og Pickering, 2000). Athygli, hömlunarstjórn og vinnsluminni hafa 

tengsl sín á milli, vinna saman og auðvelda einstaklingi til að ná góðri sjálfsstjórn. Athyglin 

hefur áhrif á vinnsluminnið með því að stýra eðli upplýsinga sem meðvitað er tekið eftir. 

Vinnsluminnið tekur við þessum upplýsingum og vinnur úr þeim. Hömlunarstjórn hefur áhrif 

á athygli með því að stýra henni að hjálplegum leiðbeiningum við verkefnavinnu og um leið 

frá truflandi utanaðkomandi áreitum (Garon, Bryson og Smith, 2008; Gathercole og 

Pickering, 2000). 

Viljastýrð stjórn 

Sú tegund sjálfsstjórnar sem einkennist á færninni að hamla ríkjandi viðbragð í stað annarra 

sem eru frekar viðeigandi í þeim aðstæðum sem einstaklingur finnur sig í til að ná tilteknu 

markmiði, kallast viljastýrð stjórn. Hugtakið spratt úr rannsóknum á tengslum 

persónuleikaeinkenna barna við skapgerð (temperament) þeirra og sjálfsstjórnar (Rothbart og 

Bates, 1998). Dæmi um viljastýrða stjórn væri barn sem fer eftir fyrirmælum kennara og lærir 

heima þó það vilji frekar leika sér, réttir upp hönd í stað þess að kalla fram svör, bíður í röð í 

stað þess að ryðjast o.s.frv. Viljastýrð stjórn nær einnig til athyglisstjórnar sem vísar að þeirri 

færni að beina athygli að viðeigandi áreiti til að klára verkefni (t.d. hlusta á fyrirmæli 

kennara), viðhalda athygli á verkefni án þess að láta trufla sig og tilfærsla á athygli milli áreita 

sem auðveldar fólki að fara úr einu verkefni yfir í annað (Eisenberg og Spinrad, 2004; 

Rothbart og Posner, 2005). Viljastýrð stjórn kemur fram snemma á lífsleiðinni. Á fyrri hluta 

fyrsta aldursárs eiga kornabörn það til að taka upp á viðbrögðum sem rekja má til 

hömlunarstjórnar og stjórnar á athygli. Færni þeirra til viljastýrðrar stjórnar þroskast hratt því 

kröfur til sjálfsstjórnar verða sífellt meiri eftir því sem þau eldast (Kochanska og Knaack, 

2003). Í rannsóknum á einstaklingsmun hafa ýmis tengsl komið fram milli viljastýrðrar 

stjórnar og velferðar barna. Þar á meðal við kvilla innan sálsýkisfræðinnar, framvindu barna í 

námi og félagslegrar hæfni (Rothbart, Ellis, Rueda og Posner, 2003). Þessi tengsl undirstrika 

því mikilvægi þess að börn tileinki sér færni viljastýrðrar stjórnar. 

Eins og sjá má eru mörkin milli viljastýrðrar stjórnar og stýrifærni ekki mjög greinileg. 

Oft á tíðum er mikill samsláttur við mælingar á þessum hugsmíðum (Blair og Razza, 2007). 

Sumir telja að hugtökin séu það lík að þau séu óaðgreinanleg og því jafngild (Diamond, 2006; 

Nelson, de Haan og Thomas, 2006). Í heildargreiningu Zhou og félaga (2012) var borið 

saman rannsóknir á viljastýrðri stjórn og stýrifærni. Í ljós kom að hugtökin fjalla um náskylda 

hluti en eru meðhöndluð með mismunandi hætti og frá ólíkum sjónarhornum. Tilhneiging er 

að tala um viljastýrða stjórn þegar vísað er í mælingar á skapgerð en stýrifærni þegar vísað er 

í taugasálfræðilegar rannsóknir. 

Þrátt fyrir að fræðimenn séu ekki allir sammála um hvernig hugtakið sjálfsstjórn er 

skilgreint og hvaða undirliggjandi þættir liggja þar að baki, tíðkast að skipta sjálfsstjórn niður 

í þrjá flokka: Stjórn á hegðun, hugsun og tilfinningum. Þessir flokkar eru virðast vera þeir 

sem helst liggja til grundvallar og skipta mestu máli hvað varðar velgengni barna í námi 

(McClelland og Cameron, 2012). Hér á eftir verður því lögð áhersla á hegðunarstjórn, 

tilfinningastjórn og hugræna stjórn. 

Hegðunarstjórn 

Hegðunarstjórn (behavioral regulation) vísar til þeirrar færni sem einkennist af því að beita 

hugrænni getu eins og athygli, vinnsluminni og hömlunarstjórn á hegðun (Ponitz o.fl., 2008). 

Geta barna til að ná stjórn á eigin hugsun og hegðun tekur miklum framförum á fyrstu árum 

sem gerir það tímabil mjög næmt fyrir eðlilegum sjálfsstjórnarþroska barna. Þessi mikla 

framför á hegðunarstjórn ungra barna má m.a. eigna hröðum vexti og skipulagningu á 

heilasvæðum í framheila (Best og Miller, 2010; Blair, 2002). Þrátt fyrir öran 

sjálfsstjórnarþroska eiga þriggja ára börn oft í erfiðleikum með verkefni sem krefjast 

sveigjanleika í athygli, vinnsluminni og hömlunarstjórn eins og að hemja reiði eða láta ekki 

truflandi áreiti hafa áhrif á sig. Í kringum fimm ára aldurinn er hegðunarstjórn vel mótuð og 

eiga börn auðveldara með að vinna úr slíkum verkefnum (Carlson og Wang, 2007). Dæmi um 

góða hegðunarstjórn væri barn sem getur haldið aftur af sér þegar það á ekki að hlaupa, getur 

setið lengi kyrrt, er stillt innan um önnur börn og fer eftir reglum þrátt fyrir að foreldri sé 

fjarverandi. Þegar börn hætta í leikskóla og byrja í grunnskóla eru sífellt meiri kröfur gerðar 

til hegðunarstjórnar þeirra. Stjórn á athygli þarf að vera viðeigandi, eins og að hlusta á 

fyrirmæli kennara án þess að láta samnemanda trufla sig. Kröfur til vinnsluminnis verða 

meiri: börn þurfa í auknum mæli að geta tekið við þrepaskiptum fyrirmælum og farið eftir 

þeim. Auknar væntingar eru gerðar til hömlunar á óæskilegum viðbrögðum í stað fyrir 

ákjósanlega hegðun, eins og að rétta upp hönd í stað þessa að kalla fram svör (McClelland og 

Cameron, 2012; Gestsdóttir o.fl.,2014). Rannsóknir hafa gefið til kynna að tengsl séu á milli 

líkamlegrar hreyfingar og hegðunarstjórnar. Börn sem eru virk í leik, leika sér úti í 

frímínútum og utan skólatíma, koma betur út í mælingum á hegðunarstjórn (Becker, 

McClelland, Loprinzi og Trost, 2014). 

Tilfinningastjórn 

Tilfinningastjórn (emotional regulation) er sá þáttur sjálfsstjórnar sem hefur ekki mikinn 

kenningalegan bakgrunn vegna þess hve stutt er síðan rannsóknir hófust á því sviði. Auk þess 

má nefna að ekki er samhljómur í fræðaheiminum um nákvæma skilgreiningu á hugtakinu og 

þeim ferlum sem eru þar til grundvallar. Til að mynda er ekki samkomulag hvort 

tilfinningastjórn eigi bæði að innihalda utanaðkomandi ferli (extrinsic) (t.d. foreldrar hjálpa 

börnum við að stjórna tilfinningum sínum) og innri ferli (intrinsic) (t.d athygli og hugsun) 

(Eisenberg og Sulik, 2012). Almennt er tilfinningastjórn skilgreind sem ferli þar sem 

einstaklingur stjórnar upplifun, skilningi, mati og styrkleika á tilfinningum sem hefur áhrif á 

hvernig hann bregst við þeim í átt að tilteknu markmiði (Cole, Martin, Dennis, 2004; 

Eisenberg og Spinrad, 2004; Pena-Sarrionandia, Mikolajczak og Gross, 2015). Dæmi um 

tilfinningastjórn væri barn sem fagnar og sýnir þakklæti fyrir gjöf sem það langar ekki í. 

Barnið hemur tjáningar á tilfinningum sínum með það að markmiði að særa ekki þann sem 

gaf gjöfina. 

Skaplyndi er stór partur af tilfinningastjórn. Sá sem er rólegur er líklegri til að hemja 

tilfinningaleg viðbrögð ef hann lendir í mótlæti en sá sem verður auðveldlega pirraður. 

Rannsóknir gefa til kynna að þau börn sem hafa góða viljastýrða stjórn eru ólíklegri til þess að 

tjá neikvæðar tilfinningar, eins og að fá reiðiköst, vegna þess að þau hafa betri stjórn á 

athygli, tilfinningum og hegðunarviðbrögðum sínum (Eisenberg og Spinrad, 2004). 

Fólk sem hefur góða tilfinningastjórn er betur í stakk búið til að takast á við 

streituvaldandi atburði fremur en fólk með litla tilfinningastjórn. Þeir sem leiða athygli sína 

frá áreitum sem kalla fram mikla streitu sjá frekar jákvæðar hliðar á aðstæðum heldur en 

neikvæðar og komast síður í uppnám sem auðveldar þeim að takast á við mótlæti (Eisenberg 

og Sulik, 2012). 

Ung börn verða gjarnan meðvituð um neikvæðar tilfinningar sínar og grípa til 

margvíslegra bjargráða sem rekja má til tilfinningastjórnar. Sem dæmi myndi barn sem 

meinað væri að leika með tiltekið dót hemja sig og beina athygli sinni að einhverju öðru í stað 

þess að fara í uppnám. Kornabörn eiga það einnig til að taka upp á frumstæðum viðbrögðum 

sem eigna má tilfinningastjórn, eins og að forðast augnsamband (gaze aversion), sækjast eftir 

nálægð umönnunaraðila (proximity seeking) og sjúga (Carlson og Wang, 2007). 

Í klassískri rannsókn Mischel (1974) á seinkun verðlauna (delay of gratification) voru 

tekin upp á myndband börn sem gátu valið milli þess að borða lítið nammi sem sett var fyrir 

framan þau eða beðið í tiltekinn tíma og fengið þá stærra nammi. Mischel tók eftir því að sum 

börnin reyndu að leiða athygli sína frá verðlaununum með því að tala upphátt við sjálfa sig 

eða syngja á meðan þau biðu. Þau börn sem studdust við þessi bjargráð áttu auðveldara með 

að standast freistingarnar og biðu frekar eftir stærra namminu. 

Mikilvægt er að skoða tilfinningastjórn þegar sjálfsstjórn er metin hjá börnum því 

rannsóknir gefa ítrekað til kynna að tilfinningastjórn stuðli að félagslegri velgengni, 

viðeigandi félagslegri hegðun (prosocial behavior), velferð og lífsgæði barna (Eisenberg og 

Sulik, 2012). Brýnt er því að skoða einstaklingamun á tilfinningastjórn sem kemur fram 

snemma í barnæsku því að ýmis vandkvæði, eins og hegðunarraskanir, tengjast m.a. skorti á 

stjórn tilfinninga (Carlson og Wang, 2007). 

Hugræn stjórn  

Mikilvægt er að börn öðlist góða stjórn á hugrænum ferlum sínum því sú færni tengist 

námsframvindu (Howse, Lange, Farran og Boyles, 2003) og spáir fyrir um velferð og heilsu 

þeirra í framtíðinni (Moffitt o.fl., 2011). Hugræn stjórn (Cognitive regulation) er hugtak sem 

nær til hömlunarstjórnar, stjórnar á athygli og starfsemi vinnsluminnis. Dæmi um hugræna 

stjórn væri barn sem skilur afleiðingar hegðunar sinnar, hugsar sig um áður en það svarar 

spurningu og getur haldið sig við eitt umræðuefni í einu þegar það á við. Vaxandi skilningur 

er á mikilvægi hugrænnar stjórnar því sú færni tekur miklum framförum á leikskólaaldri og 

þeim tíma þegar börn byrja í grunnskóla. Því er mikilvægt að rannsaka þá þætti sem eiga 

hlutdeild að hugrænni stjórn. Uppeldisaðferðir foreldra, samfélagsleg staða fjölskyldu, 

hugræn örvun í æsku og samskipti barna við umönnunaraðila og jafningja eru meðal þeirra 

þátta sem rannsóknir benda til að séu mikilvægir fyrir eðlilegan þroska á hugrænni stjórn 

(Fuhs, Farran og Nesbitt, 2013). 

 

Tengsl sjálfsstjórnar við námsgetu 

Sjálfsstjórn er færni sem reynir mikið á í daglegu amstri fólks, sennilega hvergi jafn mikið og 

í skólaumhverfi barna (Becker, Miao, Duncan og McClelland, 2014; von Suchodoletz, 

Gestsdóttir, Wanless, McClelland, Birgisdóttir, Gunzenhauser og Ragnarsdóttir, 2013; Weed, 

Keogh, Borgowski, Whitman og Noria, 2011). Áhrif sjálfsstjórnar á velgengni í skóla hefur 

verið rannsökuð en í mismiklum mæli. Til að mynda hefur athygli, einn undirþáttur 

sjálfsstjórnar, verið mikið rannsökuð í tengslum við frammistöðu barna í skóla, en á móti 

hefur tilfinningaskilningur, annar undirþáttur sjálfsstjórnar, verið rannsakaður minna í 

tengslum við skólagöngu. Hér á eftir verður yfir nokkra undirþætti sjálfsstjórnar, tengsl þeirra 

við framgöngu í skóla og undanfara námsgetu. 

 

Athygli 

Sá undirþáttur sjálfsstjórnar sem helst hefur verið rannsakaður er athygli (Barkley, 1997; 

Eisenberg, Smith, Sadovski og Spinrad, 2004) og þá gjarnan í tengslum við geðröskunina 

athyglisbrest með ofvirkni (ADHD). Athygli má skilgreina sem hæfni einstaklings til að 

einblína á eitt atriði í einu (Barkley, 1997). Rannsóknir hafa sýnt að ADHD getur leitt til 

hegðunarvanda seinna á ævinni ásamt því að einstaklingurinn er í stærri áhættuhóp þegar 

kemur að efnamisnotkun, vandamálum í hjónabandi og atvinnuleysi (Barkley, 1990; Barkley, 

Fischer, Edelbrock og Smallish, 1990; Weiss og Hechtmann, 1993), auk þess sem vitað er að 

börnum með athyglisbrest gengur verr í skóla en samnemendum þeirra (Steinmayr, Ziegler og 

Trauble, 2010; DuPaul, 2006). Flestar rannsóknir hafa skoðað tengsl athygli við námsgetu 

með því að bera saman árangur barna með athyglisbrest á stöðluðum prófum við árangur 

barna án athyglisbrests. Það gefur góða mynd af árangri þeirra á prófum sem þau eru látin 

taka, til dæmis í stærðfræði og málskilningi, en það gefur ekki endilega rétta mynd af getu 

barnanna, þar sem athyglin er mögulega það lítil að erfitt er að taka próf. Því er mikilvægt að 

skoða tengslin á annan máta svo stærri og heildstæðari mynd fáist af tengslum athyglis og 

námsgetu. 

Rannsóknir hafa sýnt að börn með ADHD eru líklegri til að vera rekin úr skóla, lenda 

oftar í útistöðum við samnemendur, eignast færri vini og upplifa oft kvíða og þunglyndi 

(Barkley, 1997). Aðrir undirþættir sjálfsstjórnar verða hér á eftir ræddir í tengslum við þessa 

þætti. 

 

Skaplyndi og stöðuglyndi 

Skaplyndi er annar undirþáttur sjálfsstjórnar sem er mikilvægur í lífi fólks. Skaplyndi má 

skilgreina sem tilhneigingu til að bregðast við ákveðnu áreiti á ákveðinn hátt. Til að mynda 

bregst manneskja með lakt skaplyndi illa við og missir jafnvel stjórn á skapi sínu í 

streituvaldandi aðstæðum. Stöðuglyndi er hinn undirþáttur sjálfsstjórnar og er nátengt 

skaplyndi. Stöðuglyndi má skilgreina sem tilhneigingu einstaklings til að halda ró sinni eða 

stjórn á skapi sínu í hverskyns aðstæðum. Sjaldan er gerður greinarmunur á skaplyndi og 

stöðuglyndi í rannsóknum og verður því rætt um þá þætti hér í sameiningu. Rannsóknir gefa 

til kynna að skaplyndi skipti máli í skólaumhverfinu (Mullola o.fl., 2011; VanSchyndel, 

Eisenberg, Valiente og Spinrad, e.d.; Rudasill, Gallagher og White, 2010). Rudasill, 

Gallagher og White (2010) komust að því að skaplyndi fjögurra ára barna spáir fyrir um 

árangur í lestri og stærðfræði í þriðja bekk, Mullola o.fl. (2011) komust að því sama. Þá 

komust Hirvonen, Aunola, Alatupa, Viljaranta og Nurmi (2013) að því að skaplyndi tengist 

einnig þunglyndi, kvíða og forðunarbjargráðum. 

Ljóst er að skaplyndi barna hefur talsverð áhrif á líf þeirra og rannsóknir benda medal 

annars til þess að skaplyndið hafi einnig áhrif á vinsældir og hamingju (Holder og Coleman, 

2008; Gleason, Gower, Hohmann og Gleason, 2005). 

 

Tilfinningaskilningur 

Tilfinningaskilningur er annar undirþáttur skaplyndis sem er mikilvægur í hinu daglega lífi. 

Hann má skilgreina sem hæfni einstaklings til að skilja eigin tilfinningar og tilfinningar 

annarra, ásamt getunni til að nýta þessa hæfni (Salovey og Mayer, 1990; Goleman, 1995). 

Tilfinningaskilningur ásamt athygli, skaplyndi og stöðuglyndi er mikilvæg hæfni fyrir börn í 

skólaumhverfinu (Montroy, Bowles, Skibbe og Foster, 2014; Costa og Faria, 2015). 

Rannsókn Torres, Domitrovich og Bierman (2015) sýndi fram á að tilfinningaskilningur 

tengist vinasamböndum barna ásamt því að vera millibreyta í sambandi við tengsl vina og 

skólaárangurs. Þá spáði lök tilfinningastjórnun fyrir verri árangri í stærðfræði heimalærdómi 

og meiri vanlíðan samkvæmt rannsókn Dettmers og félaga (2011). Beint samband 

tilfinningaskilnings við námsgetu barna hefur þó ekki verið rannsakað í miklum mæli í 

tengslum við sjálfsstjórn og er því tilefni til að rannsaka það betur. 

 

Kynjamunur í sjálfsstjórn 

Kynjamunur kemur iðulega fram við rannsóknir á sjálfsstjórn barna. Allra jafna koma stúlkur 

betur út en drengir á mælingum, hvort sem sjálfsstjórn er metin með hegðunarmælingu sem 

lögð er fyrir hvert barn eða metin af kennara barnsins með beinu áhorfi (McClelland o.fl., 

2007; Steinunn Gestsdóttir og Freyja Birgisdóttir, 2010; Storksen, Ellingsen, Wanless og 

McClelland 2015). Kynjamunurinn endurspeglast í því að drengir eru þrisvar sinnum líklegri 

til að greinast með ADHD (Barkley, 1997). Þar sem stúlkur koma iðulega betur út á 

mælingum á sjálfsstjórn getur það verið möguleg skýring á því að stúlkur vegni allra jafna 

betur í námi en drengir (Steinunn Gestsdóttir og Freyja Birgisdóttir, 2010). 

 

Mælingar á sjálfsstjórn 

Ýmsum aðferðum er beitt við mat á sjálfsstjórnarþroska barna. Foreldrar, leikskólakennarar 

og aðrir sem umgangast barnið geta veitt mikilvægar upplýsingar um hegðun þess og hvernig 

það tekst á við umhverfið (von Suchodoletz o.fl., 2013). Safna má upplýsingum með viðtölum 

við barnið sjálft, foreldra eða aðra sem þekkja til barnsins. Algengt er að viðkomandi séu 

beðnir um að rifja upp hegðun barnsins í mismunandi aðstæðum og lýsa einkennum hennar. 

Út frá þessum upplýsingum er metið um eðli þroskans (Einar Guðmundsson og Sigurður J. 

Grétarsson, 1997). 

Atferlislistar eru notaðir í auknum mæli sem ýmist fagmenn eða foreldrar svara. Þessi 

aðferð er hagkvæm og fljótleg. Atferlislistar mæla einkenni hegðunar og styrk hennar í 

mismunandi aðstæðum. Niðurstöður við svörun listanna gefa góða vísbendingu um hegðun 

barns og stöðu þess miðað við jafnaldra. Ef grunur um þroskafrávik vaknar má bera saman 

svörun fagaðila (t.d. leikskólakennara) við svörun foreldra og út frá þeim niðurstöðum er 

ákvörðun tekin hvort þörf sé á ítarlegu greiningarviðtali og frekari greiningarferli. Notkun 

atferlislista er ódýrt ferli sem gagnast einnig í rannsóknum þar sem skimað er yfir stóran hóp 

við mat á þroskafrávikum. Nýta má atferlislistana til að skilgreina ákveðinn markhóp sem 

hægt væri svo að rannsaka nánar með dýrari og tímafrekari einstaklingsmælingum (Einar 

Guðmundsson og Sigurður J. Grétarsson, 1997). Mikill fræðilegur grunnur er til staðar sem 

sýnir samtímaréttmæti (concurrent validity) á notkun atferlislista í mati á hegðun og 

tilfinningalífi barna. Dæmi um slíkan lista er BRIEF (The Behavior Rating Inventory of 

Ececutive Function) sem foreldrar og kennarar svara og honum er ætlað að meta stýrifærni 

barna og unglinga. Inntak hans nær meðal annars til hömlunarstjórnar, tilfinningastjórnar og 

vinnsluminnis. Há fylgni er á milli svörunar foreldra á BRIEF við niðurstöður annarra 

mælinga, t.d. einstaklingsprófa sem mæla sömu hugsmíð (Reddy, Hale og Brodzinsky, 2011). 

Helsti gallinn við notkun atferlislista er að svörun foreldra getur falið í sér skekkjur (observer 

bias) og mat þeirra litast af aðstæðum og tilfinningalegu ástandi þeirra (Ponitz o.fl., 2008; von 

Suchodoletz o.fl., 2013). Nákvæmni í svörun foreldra á atferlislistum fer þó eftir aldri barna. Í 

rannsókn Smith (2007) kom í ljós að nákvæmni foreldra er mest við mat á ungum börnum 

heldur en eldri. Ástæða þess getur verið að þegar börn verða eldri og byrja í skóla verja þau 

meiri tíma þar, með vinum og í tómstundum fremur en heima hjá sér. Alla jafna eru mæður 

áreiðanlegri matsmenn heldur en feður. Við gerð Íslenska þroskalistans, mælitæki sem metur 

þroska þriggja til sex ára barna, kom í ljós að mæður gefa frekar áreiðanlegar upplýsingar um 

þroska barna heldur feður (Einar Guðmundsson og Sigurður J. Grétarsson, 1991). 

Beinar mælingar eru önnur leið til þess að meta sjálfsstjórn barna. Þær einkennast á 

því að próf eru lögð fyrir börn og sjálfsstjórnarþroski metinn af frammistöðu þeirra. Dæmi um 

slíkt próf er Head to toe task. Í því prófi fá börn þau fyrirmæli að snerta annað hvort höfuð 

eða tær. Reglan er sú að þau eiga að framkvæma í andstöðu við fyrirmælin. Þegar þau eru 

beðin að snerta hausinn á sér eiga þau að snerta tærnar og öfugt. Þessi aðferð er talin ná til 

mælinga á athygli, hömlunarstjórn og vinnsluminnis. Beinar mælingar hafa hugsmíðaréttmæti 

(Construct validity) og gott forspárgildi á félagslegar og akademískar niðurstöður. Helsti 

gallinn við beinar mælingar er að margar þeirra eru framkvæmdar á rannsóknarstofu en ekki 

þegar börn eru í sínu náttúrulega umhverfi sem getur haft áhrif á hegðun barnsins og veikir 

það alhæfingargildi og ytra réttmæti mælinganna (Ponitz o.fl., 2008). 

Markmið rannsóknar 

Lagður var fyrir nýr atferlislisti sem metur sjálfsstjórn barna á leikskólaaldri. Markmið 

rannsóknar er að atriðagreina listann, kanna próffræðilega eiginleika og þáttabyggingu hans. 

Þar sem atriðum listans er ætlað að meta eðlilegan þroska sjálfsstjórnar er búist við að svörin 

normaldreifist og frávikshegðun kemur fram sem öfgagildi á kvarðanum. Að auki voru atriði 

undirprófsins Nám úr Íslenska þroskalistanum lögð fyrir. Þeim er ætlað að meta kunnáttu 

barna á leikskólaaldri í lestri, ritun og reikningi. Mæður barna á sjötta aldursári svöruðu 

listunum. Meginmarkmið rannsóknarinnar er að bera saman niðurstöður á svörun 

undirprófsins við þáttabyggingu atferlislistans og skoða tengsl á milli sjálfsstjórnar og 

undanfara að námsárangri. Búist er við því að jákvæð fylgni sé á milli útkomu á undirprófi 

þroskalistans við atriði atferlislistans. 

 

Aðferð 

Þátttakendur 

Tölvupóstur sem innihélt slóð á vefsíðu rannsóknarinnar var sendur á mæður barna á sjötta 

aldursári á 25 leikskólum á landinu sem valdir voru af hentugleika. Því til viðbótar var slóð á 

vefsíðuna dreift á samskiptamiðlinum facebook.com. Eftir hreinsun gagna stóðu eftir 291 

þátttakandi, þar af 159 (54,6%) stúlkur og 132 (45,4%) drengir á aldrinum 60 til 83 mánaða. 

Meðaldur barnanna var 67,9 mánuðir og staðalfrávik 4,161. Í 1. töflu koma fram upplýsingar 

um aldur barnanna í mánuðum og kyn þeirra. Sjá má að flest börnin eru á aldrinum 60-70 

mánaða. 

1. tafla: Aldur í mánuðum og kyn barns. 

Aldur í mánuðum Stúlkur Drengir Alls Hlutfall 

60-65 52 49 101 34,7% 

66-70 54 48 102 35,1% 

71-75 51 30 81 27,8 

76-80 1 3 4 1,4% 

81-83 1 2 3 1% 

Samtals 159 132 291 100% 

Í 2. töflu má sjá upplýsingar um menntun mæðra í úrtakinu. Flestar höfðu lokið við fyrstu 

háskólagráðu (34%) eða meistara- eða doktorsprófið við háskóla (17,2%). 

 

2. tafla. Menntun mæðra.   

Menntun Tíðni Hlutfall 

Barnaskólapróf, fullnaðarpróf, unglingapróf eða styttri 

skólamenntun 

4 1,4 

Grunnskólapróf, landspróf eða gagnfræðipróf 34 11,7 

Stúdentspróf eða annað bóklegt nám á 

framhaldsskólastigi (t.d. í öldungadeild) 

46 15,8 

Iðn-, tækni- eða starfstengt nám á framhaldsskólastigi 28 9,6 

Fyrsta háskólagráða, t.d. BA, BS eða BEd próf 99 34 

Nám að lokinni fyrstu háskólagráðu sem lýkur með 

diplómaprófi 

26 8,9 

Meistara eða doktorspróf við háskóla 50 17,2 

Annað 4 1,4 

Samtals 291 100 

 

Mælitæki 

Í þessari rannsókn var lagður fyrir atriðalisti sem hannaður var af Einari Guðmundssyni sem 

ætlað er að meta sjálfsstjórn barna á leikskólaaldri. Þó nokkur vinna liggur að baki við gerð 

hans. Í upphafi samanstóð listinn af 200 staðhæfingum sem orðaðar voru á jákvæðan hátt. Við 

forprófun listans á leik- og grunnskólabörnum voru óskýrar staðhæfingar, atriði sem koma 

fyrir á listanum oftar en einu sinni og spurningar sem ekki voru talin eiga erindi á lista sem 

metur sjálfsstjórn barna fjarlægð. Atriðum listans fækkaði því niður í 97 talsins. Niðurstöður 

um samleitni- og sundurgreinandi réttmæti liggja fyrir og teljast þau viðunandi (Harpa Katrín 

Gísladóttir, 2013; Helena Kjartansdóttir og Thelma Dögg Ingadóttir, 2013). Áður en listinn 

var lagður fyrir var hann styttur enn frekar og á grundvelli þeirrar vinnu samanstendur hann af 

44 spurningum (sjá viðauka E) sem orðaðar eru á jákvæðan hátt og snúa að eðlilegum þroska 

sjálfsstjórnar og hæfni barns til að takast á við umhverfi sitt. Spurningar listans einkennast af 

staðhæfingum sem svarað er á fimm punkta Likert kvarða. Uppröðun á svarmöguleikum er 

eftirfarandi: „Já, á alltaf við“, „á oft við“, „á stundum við“, „á sjaldan við“ og „nei á aldrei 

við“. 

Að auki voru lögð fyrir atriði úr Íslenska þroskalistanum. Honum er ætlað að meta 

þroska þriggja til sex ára barna með því að afla upplýsinga frá mæðrum þeirra. Listinn 

inniheldur 208 staðhæfingar um mál- og hreyfiþroska barna. Atriðum listans er flokkað niður 

í sex undirpróf. Þrjú þeirra mynda málþroskaþátt (Hlustun, Tal og Nám) og önnur þrjú 

hreyfiþroskaþátt (Grófhreyfingar, Fínhreyfingar og Sjálfsbjörg). Atriði listans eru jákvætt 

orðuð og eru metin á þriggja punkta Likert kvarða með valmöguleikana: „Já (á oft eða alltaf 

við)“, „Á stundum við“, „Nei (á aldrei við)“. Í þessari rannsókn var undirprófið Nám lagt 

fyrir. Það inniheldur 60 staðhæfingar sem meta kunnáttu í lestri, ritun og reikningi. 

Staðhæfingum undirprófsins er skipt í 11 flokka eftir innihaldi þeirra. Flokkarnir eru 

eftirfarandi: Lestur bókstafa, Lestur talna, Ritun bókstafa, Ritun talna, Talning- og 

talnaskilningur, Samlagning, Frádráttur, Tími-klukka, Tími-dagatal, Peningar og Mælingar. 

Réttmætisathuganir á listanum liggja fyrir (Einar Guðmundsson og Sigurður J. Grétarsson, 

1997; Einar Guðmundsson, Sigurður J. Grétarsson og Aðalbjörg Karlsdóttir, 2000). 

Samanburður undirprófsins við atriðalistann sem þessi rannsókn beinist að getur gefið 

mikilvægar upplýsingar um tengsl sjálfsstjórnar við undanfara að námsárangri í lestri, ritun og 

reikningi hjá börnum á leikskólaaldri. 

Alls voru spurningar rannsóknarinnar 104 sem settar voru upp af handahófi á rafrænt 

form. Þátttakendur fengu þau fyrirmæli að ef þeir þyrftu að rifja eitthvað upp við svörun voru 

þeir beðnir að miða við síðastliðinn mánuð. Áætlað var að þátttaka tæki 15-20 mínútur. 

 

Framkvæmd 

Haft var samband við fræðasvið sveitafélaganna Árborgar og Garðabæjar og beðið um leyfi 

til að leggja spurningalistann fyrir mæður barna á 6. aldursári (sjá viðauka A.). Búið var að 

hafa samband við Skóla- og frístundasvið Reykjavíkurborgar, Fjarðabyggðar og Snæfellsness. 

Eftir að hafa fengið leyfi til fyrirlagnar var haft samband við 26 leikskóla í Reykjavík, 

Garðabæ, Árborg, Fjarðabyggð og Snæfellsnesi. Allir leikskólarnir nema einn samþykktu 

þátttöku og stóðu því eftir 25 leikskólar. 

Leikskólastjórum var sendur tölvupóstur með upplýsingum um rannsóknina (sjá 

viðauka B) ásamt beiðni til að áframsenda tölvupóst til mæðra. Tölvupósturinn til mæðra 

innihélt einnig upplýsingar um rannsóknina ásamt tilgangi hennar og framkvæmd, 

upplýsingar um nafnleynd, beiðni um þátttöku og að lokum vefslóð þar sem svörun listans fór 

fram (sjá viðauka C). Fyrsta síða vefslóðarinnar innihélt upplýsingar um rannsóknina ásamt 

leiðbeiningum til að svara listanum (sjá viðauka D). Þar á eftir fylgdu bakgrunnsspurningar 

sem sneru að barni og móður, til að mynda aldur barns í árum talið og mánuðum og menntun 

móður. Að því loknu birtist listinn: 44 jákvætt orðaðar spurningar sem ætlað er að meta 

sjálfsstjórn barna. Að lokum birtist undirpróf Íslenska þroskalistans með 60 staðhæfingum 

sem snúa að færni barna í lestri, ritun og reikningi. 

Viku eftir að tölvupóstar höfðu verið sendir á leikskólastjóra var keyrt til leikskólanna 

í Reykjavík og Garðabæ með kynningarblöð (viðauki C) og voru þau hengd upp á vegg á 

viðeigandi leikskóladeild allra leikskólanna. Rúmlega viku síðar var ákveðið að deila 

könnuninni á samfélagsmiðlinum facebook.com og óskað eftir þátttöku mæðra sem eiga börn 

á sjötta aldursári. Þann 23. febrúar var lokað fyrir þátttöku og hafði þá gagnasöfnun staðið yfir 

í 3 vikur (21 dag). 

Úrvinnsla  

Öll úrvinnsla gagna fór fram í tölfræðiforritinu SPSS. Í fyrstu var listinn skoðaður og athugað 

hvort einhver atriði kæmu tvisvar fram. Svo var ekki. Að því loknu var dreifing allra atriða 

skoðuð til að athuga hvort þau normaldreifðust. Ákveðið var að miða við að skekkja og ris 

færu ekki yfir 1. Langflest atriði uppfylltu þau skilyrði (sjá viðauka E).  

Framkvæmd var samhliðagreining (parallel analysis) til að ákvarða fjölda þátta. Áður 

en haldið var til frekari greiningar var athugað hvort gögnin uppfylltu skilyrði þáttagreiningar 

með prófi Bartletts (Bartlett’s test of sphericity) og KMO (Keiser-Meyer-Olkin measure of 

sampling adequacy). Gögnin uppfylltu skilyrðin og því var framkvæmd leitandi þáttagreining 

með meginásaþáttagreiningu (Principal axis analysis). Gert var ráð fyrir fylgni milli þáttanna 

og var þáttunum snúið með hornskökkum snúningi (promax; kappa = 2). Þetta var gert með 

báðum spurningalistum (atferlislistanum og undirprófið Nám úr Íslenska þroskalistans sem 

snýr að lestri, ritun og reikningi). Því næst var áreiðanleiki þáttanna og listans í heild 

kannaður. Að því loknu var hlutfylgni (partial correlation) sjálfsstjórnarlistans við undirpróf 

Íslenska þroskalistans reiknuð þar sem stjórnað var fyrir aldri, bæði fyrir listana í heild og 

þættina sem dregnir voru í þáttagreiningu.  

Til að kanna áhrif menntunar mæðra á heildartölur þáttanna var ákveðið að skipta 

niður upplýsingum um menntun þeirra niður í þrjá hópa. Hópurinn Grunnskólapróf inniheldur 

mæður sem höfðu barnaskólapróf og grunnskólapróf sem hæstu menntunargráðu (N=31). 

Mæður sem höfðu stúdentspróf, iðn-, tækni- eða starfstengt nám á framhaldsskólastigi eru í 

hópnum Menntaskólapróf (N=54). Í hópnum Háskólapróf eru mæður sem hafa lokið við 

fyrstu háskólagráðu, meistara- eða doktorspróf (N=140). 

Að lokum var einhliða dreifigreining (one-way ANOVA) framkvæmd til að meta 

meginhrif sjálfsstjórnarlistans og kyns annars vegar og meginhrif sjálfsstjórnarlistans og 

menntunarstigs móðurs hinsvegar. 

 

Niðurstöður 

Lýsandi tölfræði 

Áður en atriði sjálfsstjórnarlistans voru þáttagreind voru meðaltöl og dreifing þeirra skoðuð 

með tilliti til hve mikið þau viku frá normaldreifingu. Í viðauka D er tafla sem sýnir lýsandi 

tölfræði fyrir öll atriði listans. Meðaltöl atriðanna eru á bilinu 3,08 til 4,40 og staðalfrávikin á 

bilinu 0,62 til 1,11. Í töflunni má einnig sjá upplýsingar um ris og skekkju allra atriða í 

safninu. Skekkja er á bilinu -1,25 til -0,02 og ris á bilinu -0,74 til 2,62. Atriði 2 (Veit fyrir 

hvaða orð og athafnir hann/hún fær skammir fyrir) hefur heldur háa skekkju (-1,25) og ris 

(2,62). Þrátt fyrir mikið frávik frá normaldreifingu og skekkju var ákveðið að taka það með til 

þáttagreiningar. 

Þáttagreining 

Ákveðið var að þáttagreina öll 44 atriði listans. Niðurstaða Barletts-prófsins var marktæk, 

p<0,001 og KMO- stærð er 0,946. Forsendur þáttagreiningar standast og henta gögnin vel til 

frekari greiningar. Framkvæmd var meginásaþáttagreining með hornskökkum snúningi 

(promax; kappa = 2). 

1. mynd. Niðurstaða samhliðagreiningar. 

Samhliðagreining (parallel analysis) á 1. mynd gefur til kynna að hentugast væri að 

draga fjóra þætti því þeir gefa skýra mynd af atriðasafninu. Samanlagt skýra þættirnir fjórir 

56,6% af heildardreifingu atriða. Mest skýrir fyrsti þátturinn eða 39,7%, annar skýrir 7,7%, 

þriðji skýrir 5,2% og sá fjórði skýrir 3,9% af dreifingu atriðasafnsins. Þáttaskýring atriða 

(communalities) var á bilinu 0,21 til 0,81 sem gefur til kynna að dreifing atriða er skýrð mis 

vel af þáttunum. Alls voru 90% atriða skýrð að miklu leyti af þáttunum (>0,35). Í 3. töflu má 

sjá að fylgni milli þátta er meðalhá. Lægst var fylgnin á milli þátta tvö og fjögur (0,322) og 

hæst var fylgnin milli þátta eitt og þrjú (0,391). Alphastuðull þátta var nokkuð hár. Lægstur 

var áreiðanleikinn á þætti fjögur (0,84) en hæstur á þætti þrjú (0,95). Áreiðanleiki fyrir 

heildartölu kvarðans var einnig nokkuð hár (0,964). 

Í 3. töflu má sjá þáttabyggingu atriðasafnsins. Þáttur eitt samanstendur af 12 atriðum 

sem hlaða frá 0,424 til 0,831 með meðalhleðsluna 0,659. Þar sem flest atriðin lúta að 

einbeitingu og athygli var þátturinn nefndur Athygli. Þau atriði sem hlaða hæst á þáttinn eru 

30 (Heldur athygli lengi), 35 (Heldur athygli lengi við sama verkefni þegar til þess er ætlast), 

33 (Getur haldið athygli lengi við sama verkefni þegar til þess er ætlast) og 43 (Hefur gott 

úthald við vinnu verkefna eða í leikjum sem krefjast mikillar einbeitingar). Öll atriðin hafa 

háa eða miðlungsháa hleðslu við þáttinn og engin markverð krosshleðsla er til staðar. 

Þáttur tvö samanstendur af 13 atriðum sem hlaða frá 0,505 til 0,806 með 

meðalhleðsluna 0,647. Þessi þáttur fékk nafnið Skaplyndi því flest atriðanna lúta að stjórn 

barna á skapi sínu. Þau atriði sem hlaða hæst á þáttinn eru 41 (Það þarf mikið að gerast til að 

setja hann/hana úr jafnvægi), 29 (Hefur góða stjórn á skapi sínu) og 32 (Það þarf mikið að 

gerast til að hann/hún reiðist). Þátturinn er nokkuð skýr þar sem atriðin hlaða greinilega á 

þáttinn og engin markverð krosshleðsla er til staðar. 

Tíu atriði mynda þriðja þáttinn. Hleðslur atriða á þáttinn eru frá 0,395 til 0,781 með 

meðalhleðsluna 0,503. Þau atriði sem hafa hæstu hleðsluna eru 4 (Er hlýðin(n)), 19 (Fer eftir 

fyrirmælum), 26 (Fylgir reglum heima). Vegna inntaks atriða þáttarins var hann nefndur 

Stöðuglyndi. Tvö atriði þriðja þáttar hlaða einnig á aðra þætti. Atriði 27 (Er róleg(ur); 0,403) 

hefur hleðsluna 0,311 við þátt eitt og atriði 15 (Er meðfærileg(ur); 0,395) hefur hleðsluna 

0,334 við þátt tvö. 

Fjórði þátturinn samanstendur af níu atriðum sem hlaða frá 0,313 til 0,600 með 

meðalhleðsluna 0,491. Þessi þáttur fékk nafnið Tilfinningaskilningur því atriði hans meta 

skilning barna á orsök og afleiðingu gjörða sinna og áhrifa þeirra á tilfinningar annarra. Þau 

atriði sem hlaða hæst á þáttinn eru 18 (Veit og skilur hvenær rétt er að láta í ljós tilfinningar 

sínar, t.d. áhyggjur, reiði, gleði), 17 (Talar um tilfinningar sínar við einhvern sem hann/hún 

treystir) og 10 (Veit eða skilur þegar hegðun hans/hennar veldur neikvæðum eða jákvæðum 

viðbrögðum hjá börnum). Atriði þáttarins hafa háa eða miðlungsháa hleðslu á hann og engin 

markverð krosshleðsla er til staðar. 

Langflest atriði listans hlaða nokkuð örugglega á þættina og nálgast þáttalausn einfalda 

formgerð. Aftur á móti er hleðsla atriðis 21 (Getur hætt að tala þegar þess er krafist af 

honum/henni) veik ásamt því að innihalda krosshleðslu. Hæst hleður atriðið á þátt tvö. 

3. tafla. Meginásaþáttagreining (principal axis factoring) fyrir allt úrtakið (N = 291). 

 Þáttahleðsla  

 

Atriði 

 

I 

 

II 

 

III 

 

IV 

Þátta-

skýring 

30. Heldur athygli lengi 0,831 0,069 0,061 0,037 0,809 

35. Heldur athygli lengi við sama verkefni þegar til 

þess er ætlast 

0,800 0,137 0,059 0,029 0,806 

33. Getur haldið athygli lengi við sama verkefni 

þegar til þess er ætlast 

0,787 0,136 0,085 0,009 0,790 

43. Hefur gott úthald við vinnu verkefna eða í 

leikjum sem krefjast mikillar einbeitingar 

0,780 0,057 0,036 0,092 0,731 

12. Á auðvelt með að halda einbeitingu við 

verkefnavinnu eða annað  

0,705 0,002 0,107 0,080 0,620 

9. Er einbeitt(ur) 0,683 -0,260 0,115 0,119 0,604 

25. Heldur athygli við það sem hann/hún er að gera 

þrátt fyrir truflun, t.d. af tali, bílum sem aka hjá 

o.s.frv. 

0,653 0,102 0,019 0,091 0,553 

28. Getur haldið sig lengi að verka eða leik án 

aðstoðar/afskipta fullorðinna  

0,591 0,183 -0,002 -0,060 0,432 

38. Vandar sig við það sem hann/hún gerir 0,591 -0,094 0,110 0,102 0,427 

1. Getur setið lengi og leikið sér 0,551 0,161 0,116 -0,011 0,465 

16. Er vandvirk(ur) 0,521 -0,066 0,115 0,125 0,369 

7. Er fljót(ur) að ná einbeitingu aftur eftir truflun 0,424 0,208 0,165 0,110 0,467 

41. Það þarf mikið að gerast til að setja hann/hana úr 

jafnvægi  

0,130 0,806 0,002 -0,036 0,732 

29. Hefur góða stjórn á skapi sínu  -0,004 0,738 0,206 0,069 0,750 

32. Það þarf mikið að gerast til að hann/hún reiðist 0,014 0,718 0,187 -0,057 0,633 

36. Er þolinmóð(ur) í mótlæti 0,165 0,702 -0,002 0,011 0,610 

24. Getur hamið sig þegar hann/hún reiðist -0,043 0,678 0,124 0,190 0,646 

44. Heldur ró sinni þótt illa gangi 0,219 0,667 -0,026 0,106 0,651 

6. Þegar hann/hún er í uppnámi hefur hann/hún stjórn 

á hegðun sinni 

-0,007 0,654 0,172 0,101 0,606 

5. Heldur ró sinni þó hann/hún geri mistök 0,033 0,640 -0,062 0,199 0,515 

8. Tekst vel á við mótlæti  0,093 0,584 -0,017 0,176 0,487 

3. Skiptir sjaldan skapi -0,041 0,562 0,243 -0,136 0,407 

14. Þarf mikið að gerast til að hann/hún fari að gráta 0,042 0,516 -0,138 -0,110 0,227 

11. Sýnir stillingu í erfiðum aðstæðum 0,070 0,505 0,118 0,287 0,567 

21. Getur hætt að tala þegar þess er krafist af 

honum/henni  

 

0,209 0,257 0,226 0,191 0,408 

3. tafla frh. Meginásaþáttagreining (principal axis factoring) fyrir allt úrtakið (N = 291). 

 Þáttahleðsla  

 

Atriði 

 

I 

 

II 

 

III 

 

IV 

Þátta- 

skýring 

4. Er hlýðin(n) 0,048 0,103 0,781 0,005 0,722 

19. Fer eftir fyrirmælum 0,079 0,067 0,613 0,181 0,591 

26. Fylgir reglum heima  0,223 0,044 0,585 -0,003 0,522 

20. Er stillt(ur) innan um önnur börn  0,255 -0,075 0,522 0,211 0,552 

37. Það fer lítið fyrir honum/henni 0,233 0,219 0,450 -0,080 0,456 

31. Er varkár 0,255 -0,031 0,441 0,107 0,394 

39. Fer eftir reglum, jafnvel þótt foreldri sé 

fjarverandi 

0,263 0,107 0,417 0,112 0,467 

23. Getur haldið aftur af sér þegar hann/hún má ekki 

hlaupa eða príla einhvers staðar 

0,278 0,119 0,414 0,212 0,580 

27. Er róleg(ur) 0,311 0,221 0,403 -0,014 0,516 

15. Er meðfærileg(ur) 0,146 0,334 0,395 0,093 0,536 

18. Veit og skilur hvenær rétt er að láta í ljós 

tilfinningar sínar, t.d. áhyggjur, reiði, gleði 

0,013 0,206 0,060 0,600 0,529 

17. Talar um tilfinningar sínar við einhvern sem 

hann/hún treystir 

0,147 0,004 0,010 0,579 0,422 

10. Veit eða skilur þegar hegðun hans/hennar veldur 

neikvæðum eða jákvæðum viðbrögðum hjá 

börnum 

0,078 0,076 0,124 0,544 0,445 

13. Tekur eftir því þegar það sem hann/hún gerir eða 

segir veldur ánægju hjá börnum 

0,107 -0,049 0,051 0,536 0,300 

22. Skilur afleiðingar athafna sinna eða hegðunar 0,104 0,072 0,193 0,522 0,491 

40. Veit og skilur að sumt (t.d. hegðun eða tal) getur 

truflað eða pirrað aðra (börn eða fullorðna) 

-0,041 0,269 0,098 0,489 0,438 

2. Veit fyrir hvaða orð og athafnir hann/hún fær 

skammir fyrir 

0,097 -0,079 0,174 0,440 0,297 

42. Veit hvað hann/hún þarf að gera til að fá hrós 

fyrir 

0,122 0,045 -0,040 0,402 0,212 

34. Er leið(ur) ef hann/hún segir eitthað sem særir 

aðra 

0,075 0,099 0,235 0,313 0,294 

  

Fylgni á milli þátta 

Áreiðanleika- 

stuðull 

I . . . . 0,94 

II 0,361 . . . 0,93 

III 0,391 0,387 . . 0,95 

IV 0,341 0,322 0,357 . 0,84 

Í 4. töflu má sjá heildartölur þáttanna fjögurra. Þær voru reiknaðar með því að leggja saman 

öll atriði hvers þáttar fyrir sig. Sjá má hvernig dreifing í svörun þátttakenda er háttað. Skekkja 

og ris þáttanna er viðunandi og eru öll undir viðmiðunarmörkum sem bendir til að gildi atriða 

sem mynda þættina dreifast svipað og í normaldreifingu. 

4. tafla. Dreifing heildartölu þátta. 

  

Meðaltal 

Staða- 

frávik 

Lægsta

gildi 

Hæsta 

gildi 

 

Skekkja 

 

Ris 

Athygli 47,58 8,62 19 60 -0,842 0,429 

Skaplyndi 43,45 9,36 15 63 -0,493 -0,068 

Stöðuglyndi 39,63 6,02 21 50 -0,652 0,039 

Tilfinningaskilningur 37,65 4,50 22 45 -0,619 0,564 

 

Áhrif kyns og menntunar mæðra 

Í 5. töflu má sjá heildartölur þáttanna eftir kyni. Heildartölur eru hærri hjá stúlkum en hjá 

drengjum á öllum þáttum. Munurinn er ekki mikill en hann bendir til að stúlkur séu að jafnaði 

betri í þeirri færni sem atferlislistinn mælir. 

5. tafla. Heildartölur þátta eftir kyni.  

 

Kyn barns 

 

Athygli 

 

Skaplyndi 

 

Stöðuglyndi 

Tilfinninga- 

skilningur 

 

Heildartala alls 

Stúlkur 49,23 44,61 40,32 38,31 172,47 

Drengir 45,26 42,12 38,84 36,89 163,11 

 

Í 6. töflu má sjá að börn mæðra með háskólapróf koma best út á þeirri færni sem listinn metur. 

Lítill munur er á milli barna mæðra með grunnskólapróf (162,85) og menntaskólapróf 

(161,18). 

6. tafla. Heildartölur þátta eftir menntunarstigi mæðra. 

 

Menntunarstig 

 

Athygli 

 

Skaplyndi 

 

Stöðuglyndi 

Tilfinninga- 

skilningur 

Heildartala 

alls 

Grunnskólapróf 44,51 42,16 38,54 37,64 162,85 

Menntaskólapróf 45,96 40,90 38,18 36,14 161,18 

Háskólapróf 48,44 44,62 40,36 38,20 171,62 

 

Frekari athugun á áhrifum kyns barns og menntunarstigs mæðra á heildartölur þáttanna og 

svörun alls atriðalistans var gerð með dreifigreiningu (ANOVA). Niðurstaða dreifigreiningar 

gefur til kynna áhrif kyns á heildartölur atriða listans á öllum þáttum nema Skaplyndi. Áhrif 

kyns á Athygli eru marktæk: F(1,268)=14,040, p<0,001, á Stöðuglyndi: F(1,263)=6,069, 

p<0,05 sem og á Tilfinningaskilning: F(1,73)=5,639, p<0,05 en ómarktæk áhrif á Skaplyndi: 

F(1,264)=2,795, p>0,05. Óhætt er að hafna núlltilgátunni um að kyn hafi engin áhrif á 

heildartölurnar á öllum þáttum að undanskildum þættinum skaplyndi, að öllu jöfnu koma 

stúlkur betur út í þeirri færni sem sjálfsstjórnarlistinn mælir. 

Þegar áhrif menntunar mæðra á dreifingu svara á þættinum Athygli er skoðuð kemur í 

ljós munur á milli ólíkra menntunarstiga F(3,266)=3,98, p<0,05. Við athugun á hvar 

munurinn liggur með prófi Bonferroni kom fram ómarktækur munur á milli allra 

menntunarstiga og því ekki hægt að fullyrða um nákvæma staðsetningu á áhrifum menntunar 

mæðra á dreifingu svara á þeim þætti. Áhrif menntunar mæðra á þættinum Skaplyndi eru til 

staðar: F(1,262)=3,350, p<0,05. Próf Bonferroni er hinsvegar ómarktækt milli allra 

menntunarstiga og því ekki hægt að staðhæfa um hvar munurinn liggur. Munur er á milli 

menntunarstiga mæðra á Tilfinningaskilningi F(1,271)=3,077, p<0,05. Við nánari athugun 

hvar munurinn liggur kom í ljós munur á milli mæðra með menntaskólapróf sem hæsta 

menntunarstig og mæðra sem höfðu háskólagráðu, á þann hátt að börn mæðra með 

háskólagráðu komu betur út á þættinum Tilfinningaskilningur (p=0,039). Ekki er munur á 

milli annarra menntunarstiga. Ómarktækur munur var á milli menntunarstiga á þættinum 

Stöðuglyndi F(1,261)=2,395, p>0,05. Munur í sjálfsstjórnarfærni barna eftir menntunarstigi 

mæðra virðist vera til staðar, þó ekki hafi tekist að finna nákvæmlega milli hvaða 

menntunarstiga hann liggur. 

Fylgni við undirprófið Nám 

Hlutfylgni milli heildartölu atferlislistans við heildartölu undirprófsins Nám í Íslenska 

þroskalistanum var reiknuð. Stjórnað var fyrir áhrifum aldurs. Fylgnin er 0,397 sem lýsir 

nokkuð sterku sambandi á milli niðurstaðna atferlislistans og undirprófsins. Fylgni milli 

heildartölu undirprófsins við þætti atriðalistans var reiknuð og reyndist nokkuð há. Fylgnin 

við Athygli er 0,387, p<0,001, við Skaplyndi 0,268, p<0,05, við Stöðuglyndi 0,340, p<0,001 

og við Tilfinningaskilning 0,352, p<0,001. 

Til að kanna tengsl svara á atferlislistanum við undanfara að námsárangri í lestri, ritun og 

reikningi var undirprófið Nám tekið til þáttagreiningar. Framkvæmd var 

meginásaþáttagreining með hornskökkum snúningi (promax; kappa = 2) á svörum við 60 

staðhæfingum undirprófsins. Fjögurra þátta lausn var valin þar sem hún þótti gefa skýra mynd 

af atriðasafninu. Fyrsti þátturinn, sem inniheldur atriði sem lúta að getu barna við að leggja 

saman og draga frá tölur, fékk heitið Hugarreikningur. Í þætti tvö eru atriði sem snúa að 

rituðu máli og lestrarkunnáttu barna og fékk hann því nafnið Lesskilningur. Þriðji þátturinn 

var nefndur Talnaskilningur því atriði hans snúa að þekkingu barna á tölulegum upplýsingum 

og getu þeirra við að telja. Fjórði þátturinn var nefndur Tími og mælingar því inntak hans nær 

til færni barna við að lesa á klukku og skilning þeirra á tímalegum upplýsingum. Inntak hans 

nær einnig til skilnings barna á mælingum þyngdar, hita og lengdar. 

Í 7. töflu má sjá hlutfylgni milli þátta atriðalistans og undirprófsins þegar stjórnað er fyrir 

aldri. Fylgnin er jákvæð og á sumum stöðum nokkuð há en hún spannar frá 0,09 til 0,35 sem 

þýðir eftir að því sem geta barna verður meiri á þeim þáttum sem atferlislistinn mælir því betri 

verður útkoman á undirprófi Íslenska þroskalistans. Þátturinn Athygli hefur mestu fylgnina við 

þáttabyggingu undirprófsins en Skaplyndi minnstu fylgnina. Öll fylgnin er marktæk fyrir utan 

fylgni á milli Talnaskilnings við Skaplyndi og Stöðuglyndi. 

7. tafla. Hlutfylgni milli þátta sjálfsstjórnarlistans og undirpófsins Nám. 

  

Athygli 

 

Skaplyndi 

 

Stöðuglyndi 

Tilfinninga- 

skilningur 

Hugarreikningur 0,31** 0,24** 0,25** 0,26** 

Lesskilningur 0,35** 0,27* 0,28* 0,33* 

Talnaskilningur 0,25** 0,09 0,14 0,21* 

Tími og Mælingar 0,31** 0,23** 0,31** 0,30** 

*p<0,05 

**p<0,001 

 

Umræða 

Meginmarkmið rannsóknarinnar var að kanna tengsl milli sjálfsstjórnar og undanfara að 

námsárangri. Nýr atferlislisti sem ætlað er  að meta sjálfsstjórn barna á leikskólaaldri var 

lagður fyrir. Ásamt honum var notast við undirprófið Nám úr Íslenska þroskalistanum sem 

metur getu barna í lestri, ritun og reikningi. Þátttakendur voru mæður barna á sjötta aldursári. 

Metið var hvernig sjálfsstjórnarþroski hefur áhrif á undanfara að námsárangri þar sem börnin 

eru á lokaári í leikskóla og hefja brátt sinn grunnskólaferill. 

Sjálfsstjórnarlistinn inniheldur 44 jákvætt orðaðar staðhæfingar sem lúta að eðlilegum 

þroska barna til sjálfsstjórnar. Markmiðið var að atriðagreina listann, kanna próffræðilega 

eiginleika og þáttabyggingu hans. Búist var við að svörun við atriðum listans uppfylltu viðmið 

normaldreifingar og frávikshegðun kæmi sem öfgagildi á kvarðanum. Við atriðagreiningu á 

dreifingu einstakra atriða kom í ljós að flest öll atriði stóðust viðmið normaldreifingar og var 

ákveðið að taka þau til frekari greiningar. Þáttabygging og þáttaskýring atriðalistans var 

könnuð sem og inntak þátta, áreiðanleiki og fylgni milli þeirra metin. 

Niðurstöður samhliðagreiningar leiddi í ljós að fjórir þættir lýsa best atriðasafninu og 

hlaða atriði nokkuð örugglega á þættina sem hafa greinagóða þáttaskýringu. Mest skýrir fyrsti 

þátturinn Athygli. Hann inniheldur 12 staðhæfingar sem snúa að athyglisstjórn. Til dæmis 

atriði 30 (Heldur athygli lengi), 35 (Heldur athygli lengi við sama verkefni þegar til þess er 

ætlast). Önnur atriði lýsa einbeitingu og vandvirkni eins og 38 (Vandar sig við það sem 

hann/hún gerir), 7 (Er fljót(ur) að ná einbeitingu aftur eftir truflun) og 12 (Á auðvelt með að 

halda einbeitingu við verkefnavinnu eða annað). Ekki kom á óvart að þessi atriði skuli fara 

saman í einn þátt því rannsóknir benda til þess að sá sem hefur góða stjórn á athygli sinni, 

lætur ekki trufla sig, hefur meiri einbeitingu við úrlausn verkefna og nær því frekar að vanda 

sig (Rueda, Posner, Rothbart, 2005). 

Á þátt tvö Skaplyndi hlaða 13 atriði sem fjalla um hæfni barna við að hemja skap sitt 

og takast á við mótlæti. Á meðal atriða sem mynda þáttinn eru 41 (Það þarf mikið að gerast 

til að setja hann/hana úr jafnvægi), 29 (Hefur góða stjórn á skapi sínu) og 44 (Heldur ró sinni 

þótt illa gangi). Öll atriðin hlaða nokkuð örugglega á þáttinn fyrir utan atriði 21 (Getur hætt 

að tala þegar þess er krafist af honum/henni) sem hefur veika hleðslu ásamt því að krosshlaða 

á aðra þætti. Þátturinn styður fyrri hugmyndir um tengsl skaplyndis við sjálfsstjórn. Sá sem er 

almennt rólegur er líklegri til að hafa stjórn á skapi sínu ef hann lendir í mótlæti en sá sem 

verður auðveldlega pirraður (Eisenberg og Spinrad, 2004). 

Þriðji þátturinn, sem inniheldur 10 atriði sem lúta að hlýðni barna, færni þeirra við að 

halda aftur af sér og hvort þau fari eftir settum reglum, fékk heitið Stöðuglyndi. Á meðal 

atriða sem meta aga er atriði 4 (Er hlýðin(n)), 19 (Fer eftir fyrirmælum), 20 (Er stillt(ur) 

innan um önnur börn) og 39 (Fer eftir reglum, jafnvel þótt foreldri sé fjarverandi). Önnur 

atriði meta hömlunarstjórn, til dæmis atriði 23 ( Getur haldið aftur af sér þegar hann/hún má 

ekki hlaupa eða príla einhvers staðar). Tvö atriði þriðja þáttar hlaða einnig á aðra þætti. 

Atriði 27 (Er róleg(ur)) hleður einnig á þáttinn Athygli og atriði 15 (Er meðfærileg(ur)) hleður 

einnig á þáttinn Skaplyndi. 

Fjórði þátturinn Tilfinningaskilningur er nokkuð skýr en hann metur skilning barna á 

orsök og afleiðingu gjörða sinna og áhrifa þeirra á tilfinningar annarra. Þau atriði sem hlaða 

hæst á þáttinn eru 18 (Veit og skilur hvenær rétt er að láta í ljós tilfinningar sínar, t.d. 

áhyggjur, reiði, gleði), 17 (Talar um tilfinningar sínar við einhvern sem hann/hún treystir) og 

10 (Veit eða skilur þegar hegðun hans/hennar veldur neikvæðum eða jákvæðum viðbrögðum 

hjá börnum). Atriði þáttarins hafa háa eða miðlungsháa hleðslu við þáttinn og engin markverð 

krosshleðsla er til staðar. 

Alfastuðlar voru reiknaðir fyrir heildartölu þáttanna sem og heildartölu kvarðans. Í ljós 

kom nokkuð hár áreiðanleiki fyrir alla þættina. Hæstur var hann á Stöðuglyndi en lægstur á 

Tilfinningaskilningi. Þegar tengsl milli þátta eru skoðuð kemur fram hófleg fylgni milli allra 

þátta. Hæst er fylgnin á milli Athygli og Stöðuglyndi en lægst er hún á milli Skaplyndi og 

Tilfinningaskilnings. Þessi tengsl gefa til kynna að þættirnir meta skyldar hugsmíðar. 

Til að kanna áhrif menntunar mæðra var þeim skipt niður í þrjá hópa eftir 

menntunarstigi. Þegar litið er á heildartölurnar er munur milli færni barna á öllum þáttum eftir 

menntunarstigi. Hæst skoruðu börn mæðra sem höfðu lokið háskólagráðu. Munurinn var ekki 

mikill á milli mæðra sem höfðu grunnskólapróf og menntaskólapróf sem hæstu 

menntunargráðu. Niðurstöður dreifigreiningar gáfu til kynna marktækan mun á milli 

menntunarstiga á öllum þáttum að undanskildum Stöðuglyndi. Við nánari athugun á hvar 

munurinn liggur kom aðeins fram marktækur munur á milli mæðra með menntaskólapróf sem 

hæsta menntunarstig og mæðra sem höfðu háskólagráðu á þættinum Tilfinningaskilningur. 

Kynjamunur kom fram í frammistöðu barna á listanum. Stúlkur komu betur út á mælingum á 

öllum þáttum heldur en drengir. Munurinn er ekki mikill en marktækur kynjamunur kom fram 

á öllum þáttum að undanskildum þættinum Skaplyndi. Þessar niðurstöður eru í samræmi við 

aðrar niðurstöður rannsókna sem kanna kynjamun (McClelland o.fl., 2007; Steinunn 

Gestsdóttir og Freyja Birgisdóttir, 2010). Hæst skora bæði kynin á þættinum Athygli en lægst 

á Tilfinningaskilning.  

Meginniðurstöður rannsóknarinnar eru þær að sjálfsstjórnarlistinn hefur nokkuð sterka 

fylgni við undirpróf Íslenska þroskalistans sem lýtur að námi. Þar sem aldur gæti skýrt stóran 

þátt af fylgni þessara lista var reiknuð hlutfylgni þar sem stjórnað var fyrir áhrifum aldurs. 

Undirþáttur sjálfsstjórnarlistans Athygli hefur sterkustu fylgnina við undirpróf Íslenska 

þroskalistann, sem er í takt við fyrri rannsóknir. Athygli er, líkt og áður hefur komið fram, sá 

undirþáttur sjálfsstjórnar sem hefur líklega verið rannsakaður mest í tengslum við 

námsframvindu og hefur einnig sterkustu tengslin við ADHD (Barkley, 1997). Veikust var 

fylgnin milli Íslenska þroskalistans og undirþátt sjálfsstjórnar, Skaplyndi, en hún var þó 

marktæk.  

Þegar fylgni milli þátta sjálfsstjórnarlistans við þætti undirprófs Íslenska þroskalistans 

sem lýtur að námi er skoðuð má sjá að fylgnin er sterkust milli þáttanna Athygli og 

Lesskilningur, sem er athyglisvert í ljósi þess að margar rannsóknir greina frá sterkari 

tengslum milli athygli og stærðfræðikunnáttu (Dettmers o.fl., 2011; Costa og Faria, 2015). 

Vert er að taka það fram að flestar þær rannsóknir eru byggðar á flokkahugmyndum um 

geðraskanir, og því eru þær niðurstöður ekki að öllu leyti sambærilegar þessum. Veikust er 

fylgnin milli þáttanna Skaplyndi og Talnaskilningur, en almennt er fylgnin veikust við 

Talnaskilning. Fylgni þáttanna var þó allsstaðar marktæk, að undanskilinni fylgni milli 

Skaplyndi og Talnaskilningur, Stöðuglyndi og Talnaskilningur. Fylgni Tilfinningaskilnings 

við þætti undirprófsins Nám er almennt nokkuð há og allsstaðar marktæk. Koma þær 

niðurstöður á óvart þar sem þessi tengsl hafa lítið verið rannsökuð og því lítið um gögn þess 

efnis. Möguleg skýring þessarar fylgni er að barn með góðan tilfinningaskilning, sem til 

dæmis skorar hátt á atriði 18 (Veit og skilur hvenær rétt er að láta í ljós tilfinningar sínar, t.d. 

áhyggjur, reiði og gleði) er líklega í betra tilfinningalegu jafnvægi og er því með hugann betur 

við námsefnið. 

Þá er einnig vert að nefna að niðurstöðurnar renna stoðum undir réttmæti 

sjálfsstjórnarlistans. Líta má á hlutfylgnina sem viðmiðsréttmæti, og gefa niðurstöður þar til 

kynna að sjálfsstjórnarlistinn sé að mæla það sem honum er ætlað að mæla. 

Þó svo að hlutfylgni sjálfsstjórnarlistans við undirpróf Íslenska þroskalistans sem lýtur 

að námi hafi ekki verið há, má segja að fylgnin sé sterk í þessu samhengi af nokkrum 

ástæðum. Í fyrsta lagi er um kenningarlega ólíkar hugsmíðir að ræða, þó báðar hugsmíðir séu 

vissulega mældar á vídd og lúta því eðlilegum þroska. Í öðru lagi er fylgnin sterk í ljósi þess 

að um hugrænar hugsmíðar er að ræða, þar sem margar breytur geta haft áhrif á hæfni 

einstaklings og eðli hugsmíðanna. Í þriðja lagi má segja að fylgnin sé sterk þar sem stjórnað 

var fyrir áhrifum aldurs, sem vitað er að tengist þroska, og báðar hugsmíðarnar eru undir 

sterkum áhrifum þroska á þann hátt að mælitækin sem mæla hugsmíðarnar eru til þess gerð að 

mæla hæfni barna með tilliti til þroska.  

Niðurstöður þessar eru mikilvægar og er fullt tilefni til þess að halda rannsóknum á 

þessu sviði áfram. Sjálfsstjórnarlistinn hefur verið mikið styttur og bættur á síðastliðnum 

árum og er hann nú farinn að nálgast lokaútgáfu. Mikilvægt er að halda frekari rannsóknum 

með listann áfram, bæði til að gera betur grein fyrir tengslum sjálfsstjórnar við hina ýmsu 

þætti daglegs lífs, og til að þróa listann enn fremur. Þá undirstrika þessar niðurstöður 

mikilvægi sjálfsstjórnar í skólaumhverfi barna. 

Mögulegt notagildi sjálfsstjórnarlistans gæti verið mikið. Til að mynda gæti hann 

verið notaður í skimunartilgangi, þar sem listinn væri sendur á marga foreldra til að finna börn 

með sjálfsstjórnarvanda. Þá gæti listinn verið notaður af kennurum ef grunur liggur fyrir um 

sjálfsstjórnarvanda hjá einhverjum nemenda. Listinn myndi einnig koma að góðum notum ef 

hanna ætti meðferð eða úrræði fyrir börn með sjálfsstjórnarvanda. 

Líkt og áður kom fram voru hugsmíðarnar sem voru skoðaðar í þessari rannsókn 

mældar með spurningalistum sem mæður barna á 6. aldursári svöruðu. Frum- og fylgibreyta 

var því mæld með sömu aðferð. Þetta gæti mögulega valdið skekkju þar sem einn 

einstaklingur (móðir) er að meta sjálfsstjórn barns síns annars vegar og námsgetu hins vegar. 

Mögulegt er að einstaklingur sem metur barn sitt sé að missa af mikilvægum hlutum í 

sjálfsstjórn eða námsgetu barnsins. Mikilvægt næsta skref í rannsóknum á sjálfsstjórn og áhrif 

þess á námsárangur er að mæla námsgetu barna á annan hátt, til dæmis með því að prófa 

námsgetu þeirra beint. Þá voru einungis mæður barnanna beðnar um að svara listanum þar 

sem þær eru yfirleitt áreiðanlegri í mati sínu á börnum heldur en feður (Einar Guðmundsson 

og Sigurður Grétarsson, 1997). Áhugavert væri þó að leggja spurningalistann fyrir feður. 

Niðurstöður þessarar rannsóknar gefa tilefni til að rannsaka tengsl sjálfsstjórnar og 

námsgetu enn frekar. Miklar vonir eru bundnar við sjálfsstjórnarlistann og mögulegt notagildi 

hans í náinni framtíð. 

Viðauki A. Bréf til fræðslusviðs 

Sæl. 

Við erum BS nemar í sálfræði við Háskóla Íslands og erum að vinna að lokaverkefni í 

grunnnámi okkar. Við óskum eftir leyfi hjá ......... við að hafa samband við nokkurra leikskóla 

til að athuga hvort leyfi fáist til að leggja spurningalista rafrænt fyrir foreldra barna á sjötta 

aldursári í viðkomandi leikskólum. 

Ástæða fyrirlagnarinnar er að nú fer fram rannsókn á tengslum tilfinningaþroska fimm ára 

barna og þekkingar þeirra á bókstöfum og tölum. Þetta er BS verkefni okkar við sálfræðideild 

Háskóla Íslands og leiðbeinandi okkar er dr. Einar Guðmundsson prófessor við sömu deild. 

Hingað til hafa áherslur í rannsóknum verið á mikilvægi vitsmunaþroska fyrir færni í lestri og 

reikningi. Von okkar er að niðurstöður rannsóknarinnar svari mikilvægum fræðilegum 

spurningum um framangreint efni en geti einnig gagnast í skólamálaumræðu um undirbúning 

náms ungra barna.  

 

Persónuvernd hefur verið tilkynnt um inntak og framkvæmd rannsóknarinnar. Nánari lýsing á 

rannsókninni og fyrirhugaðri fyrirlögn er í meðfylgjandi viðhengi. Þar er bréf sem útbúið 

hefur verið til skólastjórnenda. 

 

Með vinsemd og virðingu, 

Gunnar Smári Jónsson og Jakob Reynisson 

Sálfræðinemar við Sálfræðdeild Háskóla Íslands. 

Viðauki B. Bréf leikskólastjóra 

Ágæti leikskólastjóri. 

 

Nú fer fram rannsókn á tengslum tilfinningaþroska fimm ára barna og þekkingar þeirra á 

bókstöfum og tölum. Þetta er BS verkefni okkar við sálfræðideild Háskóla Íslands og 

leiðbeinandi okkar er dr. Einar Guðmundsson prófessor við sömu deild. Hingað til hafa 

áherslur í rannsóknum verið á mikilvægi vitsmunaþroska fyrir færni í lestri og reikningi. Von 

okkar er að niðurstöður rannsóknarinnar svari mikilvægum fræðilegum spurningum um 

framangreint efni en geti einnig gagnast í skólamálaumræðu um undirbúning náms ungra 

barna.  

 

Kvarðinn til að meta líðan barna er frábrugðinn hefðbundnum matskvörðum að því leyti að 

hann inniheldur fullyrðingar er snúa að eðlilegum þroska, hegðun og líðan barna. Kvarðinn er 

frumsaminn hér á landi og á sér ekki erlenda fyrirmynd. Við mat á kunnáttu barna í lestri og 

reikningi er hluti úr Íslenska þroskalistanum notaður (undirprófið Nám) sem margir 

leikskólakennarar þekkja.  

Að þessu sinni er eingöngu óskað eftir þátttöku foreldra og forráðamanna barna sem eru á 

sjötta aldursári. Þátttaka felst í því að svara staðhæfingum spurningalista rafrænt á vefnum. 

Skoða má könnunina á eftirfarandi vefslóð:  

http://sjalfstjorn.questionpro.com 

Yfirleitt tekur um 15 til 20 mínútur að svara könnuninni. Foreldrar og forráðamenn eru hvattir 

til að svara öllum staðhæfingunum í báðum listum en er þó ekki skylt að gera það. Ekki 

verður hægt að rekja gögn til einstakra barna eða foreldra þeirra, né annarra 

fjölskyldumeðlima. Persónuvernd hefur verið tilkynnt um inntak rannsóknarinnar og hefur 

samþykkt framkvæmd hennar fyrir sitt leyti. 

Þinn leikskóli hefur lent í úrtaki rannsóknarinnar. Með þessu bréfi er formlega óskað eftir 

þátttöku og stuðningi leikskólans við framkvæmd hennar. Það felst í því að senda út 

ofangreinda þátttökubeiðni til foreldra og forráðamanna barna á sjötta aldursári (sjá afrit af 

skilaboðunum hér að neðan). Við vonumst til að þú sjáir þér fært að leggja þessu verki lið 

með ofangreindum hætti og stuðla þannig að aukinni þekkingu á mikilvægi tilfinningaþroska í 

leik og námi ungra barna.  

Hafir þú einhverjar spurningar í tengslum við verkefnið er þér velkomið að hafa samband við 

undirritaða í síma 697-6717 eða tölvupóstfangið jar8@hi.is.  

Með vinsemd og virðingu, 

Gunnar Smári Jónsson og Jakob Reynisson 

BS nemar í sálfræði við Háskóla Íslands 

Viðauki C. Bréf til foreldra 

Kæru foreldrar/forráðamenn. 

 

Nú fer fram rannsókn á tengslum tilfinningaþroska fimm ára barna og þekkingar þeirra á 

bókstöfum og tölum. Þetta er BS verkefni okkar við sálfræðideild Háskóla Íslands og 

leiðbeinandi okkar er dr. Einar Guðmundsson prófessor við sömu deild. Hingað til hafa 

áherslur í rannsóknum verið á mikilvægi vitsmunaþroska fyrir færni í lestri og reikningi. Von 

okkar er að niðurstöður rannsóknarinnar svari mikilvægum fræðilegum spurningum um 

framangreint efni en geti einnig gagnast í skólamálaumræðu um undirbúning náms ungra 

barna.  

 

Við óskum hér með eftir þátttöku foreldra og forráðamanna barna á sjötta aldursári í 

rannsókninni. Þátttaka ykkar skiptir miklu og gerir nánari þróun matstækisins mögulega.  

 

Þátttaka felst í því að svara tveimur spurningalistum sem er gert rafrænt á netinu (sjá hlekk 

hér að neðan á vefsvæði rannsóknarinnar). Yfirleitt tekur þetta um 15 til 20 mínútur. 

 

http://sjalfstjorn.questionpro.com 

 

Ekki er beðið um neinar persónugreinanlegar upplýsingar. Svörin eru þ.a.l. órekjanleg til 

foreldra/forráðamanna og barna þeirra, sem og annarra fjölskyldumeðlima. Tilkynnt hefur 

verið um rannsóknina til Persónuverndar og skóladeildar, sem hafa samþykkt framkvæmd 

hennar fyrir sitt leyti 

 

Með fyrirfram þökk og von um þátttöku, 

Gunnar Smári Jónsson og Jakob Reynisson 

BS nemar í sálfræði við Háskóla Íslands 

 

Ef einhvejar spurningar vakna er ykkur velkomið að hafa samband við undirritaða í 

tölvupóstföngin jar8@hi.is eða gsj12@hi.is.  

Viðauki D. Leiðbeiningar til að svara spurningalista 

Börn eru mjög ólík og atriðin sem hér fara á eftir taka til þroska þeirra á ýmsum aldri. Hvert 

atriði listans er staðhæfing eða lýsing á hæfni eða hegðun barns. Það er við því að búast að 

sum atriði eigi við þitt barn en að önnur séu greinilega miðuð við börn sem eru eldri eða yngri 

en þitt barn. Líklegast er að barnið þitt hafi náð tökum á sumu af því sem spurt er um en ekki 

öðru.  

 

Svarið listanum eftir eftirfarandi reglum 

1. Ef staðhæfing á mjög vel við barnið þitt á þeim tímapunkti sem þú svarar listanum merkir 

þú við Já, á alltaf við. Ef þú þarft að rifja eitthvað upp í tengslum við hegðun barnsins skaltu 

miða við síðastliðinn mánuð en ekki lengra aftur í tímann. Til dæmis ef barn átti erfitt með að 

fylgja reglum fyrir einu ári síðan en á auðvelt með að fylgja reglum núna merkir þú við Já, á 

alltaf við þegar þú svarar staðhæfingunni: Á auðvelt með að fylgja reglum. 

 

2. Ef staðhæfing lýsir barninu vel en á þó ekki alltaf við merkir þú við svarmöguleikann Á oft 

við Miðað er við síðastliðinn mánuð en ekki lengra aftur í tímann. 

 

3. Ef staðhæfing á að nokkru leyti við barnið þá merkir þú við: Á stundum við. Eins og áður 

ber að miða við hegðun barnsins síðastliðinn mánuð en ekki lengra aftur í tímann. 

 

4. Ef staðhæfing á sjaldan við um barnið merkir þú við svarmöguleikann Á sjaldan við. 

Miðað er við síðastliðinn mánuð en ekki lengra aftur í tímann. 

 

5. Ef staðhæfing lýsir barninu að engu leyti merkir þú við Nei, á aldrei við. Miðað er við 

síðastliðinn mánuð en ekki lengra aftur í tímann 

Áður en þú svarar listanum biðjum við þig að svara nokkrum spurningum m.a. um 

menntun þína, aldur og kyn barnsins. 

Kyn barns  

Aldur (mánuðir) 

naða 

1 mánaða 

2 mánaða 

3 mánaða 

4 mánaða 

5 mánaða 

6 mánaða 

7 mánaða 

8 mánaða 

9 mánaða 

10 mánaða 

11 mánaða 

 

Menntun þín (merktu við hæstu menntunargráðu þína. Ef valmöguleikarnir hér að 

neðan innihalda ekki tiltekna gráðu merktu þá við gráðuna sem þú laukst á undan 

núverandi gráðu). 

Barnaskólapróf (fullnaðarpróf), unglingaprófa eða styttri skólamenntun.  

 

 

-, tækni- eða starfstengt nám á framhaldsskólastigi.  

 

i fyrstu háskólagráðu sem lýkur með diplómaprófi (t.d. námsráðgjafarnám).  

- eða doktorspróf við háskóla.  

Annað?  

Viðauki E. Öll atriði sjálfsstjórnarlistans ásamt dreifingu 

8. tafla. Dreifing á öllum atriðum listans fyrir allt úrtakið (N = 291).   

 

Atriði 

 

Meðaltal 

Staðal-

frávik 

 

Skekkja 

 

Ris 

1. Getur setið lengi og leikið sér 4,04 0,89 -0,71 -0.01 

2. Veit fyrir hvaða orð og athafnir hann/hún fær skammir 

fyrir 

4,12 0,68 -1,25 2,63 

3. Skiptir sjaldan skapi 3,16 0,96 -0,02 -0,55 

4. Er hlýðin(n) 3,93 0,72 -0,60 0,64 

5. Heldur ró sinni þó hann/hún geri mistök 3,31 0,99 -0,46 -0,29 

6. Þegar hann/hún er í uppnámi hefur hann/hún stjórn á 

hegðun sinni 

3,22 1,03 -0,31 -0,68 

7. Er fljót(ur) að ná einbeitingu aftur eftir truflun 3,71 0,96 -0,70 0,19 

8. Tekst vel á við mótlæti 3,30 0,97 -0,35 -0,29 

9. Er einbeitt(ur) 4,03 0,83 -0,86 1,02 

10. Veit eða skilur þegar hegðun hans/hennar veldur 

neikvæðum eða jákvæðum viðbrögðum hjá börnum 

4,18 0,76 -0,74 0,31 

11. Sýnir stillingu í erfiðum aðstæðum 3,60 0,84 -,049 0,28 

12. Á auðvelt með að halda einbeitingu við verkefnavinnu 

eða annað 

3,98 0,95 -0,84 0,31 

13. Tekur eftir því þegar það sem hann/hún gerir eða segir 

veldur ánægju hjá börnum 

4,37 0,62 -0,43 -0,65 

14. Þarf mikið að gerast til að hann/hún fari að gráta 3,08 1,00 -0,13 -0,57 

15. Er meðfærileg(ur) 4,15 0,89 -1,03 0,64 

16. Er vandvirk(ur) 4,28 0,81 -1,11 1,11 

17. Talar um tilfinningar sínar við einhvern sem hann/hún 

treystir 

4,16 0,85 -0,79 0,20 

18. Veit og skilur hvenær rétt er að láta í ljós tilfinningar 

sínar, t.d. áhyggjur, reiði, gleði 

3,99 0,83 -0,62 0,21 

19. Fer eftir fyrirmælum 4,03 0,68 -0,55 0,82 

20. Er stillt(ur) innan um önnur börn 4,12 0,71 -0,56 0,39 

21. Getur hætt að tala þegar þess er krafist af 

honum/henni 

3,61 0,95 -0,45 -0,23 

22. Skilur afleiðingar athafna sinna eða hegðunar 4,05 0,71 -0,51 0,30 

23. Getur haldið aftur af sér þegar hann/hún má ekki 

hlaupa eða príla einhvers staðar 

3,89 0,95 -0,69 -0,04 

24. Getur hamið sig þegar hann/hún reiðist  3,43 1,00 -0,55 -0,16 

8. tafla frh. Dreifing á öllum atriðum listans fyrir allt úrtakið (N = 291). 

 

Atriði 

 

Meðaltal 

Staðal- 

frávik 

 

Skekkja 

 

Ris 

25. Heldur athygli við það sem hann/hún er að gera þrátt 

fyrir truflun, t.d. af tali, bílum sem aka hjá o.s.frv. 

3,81 0,92 -0,67 0,03 

26. Fylgir reglum heima 3,99 0,67 -0,64 1,02 

27. Er róleg(ur) 3,94 0,85 -0,59 0,11 

28 Getur haldið sig lengi að verka eða leik án 

aðstoðar/afskipta fullorðinna 

3,89 0,90 -0,74 0,30 

29. Hefur góða stjórn á skapi sínu 3,63 0,91 -0,75 0,53 

30. Heldur athygli lengi 3,81 0,98 -0,78 0,34 

31. Er varkár 4,16 0,90 -1,01 0,67 

32. Það þarf mikið að gerast til að hann/hún reiðist 3,41 0,99 -0,28 -0,39 

33. Getur haldið athygli lengi við sama verkefni þegar til 

þess er ætlast 

3,85 0,96 -0,58 -0,27 

34. Er leið(ur) ef hann/hún segir eitthað sem særir aðra 4,14 0,88 -0,82 0,39 

35. Heldur athygli lengi við sama verkefni þegar til þess 

er ætlast 

3,84 0,96 -0,60 -0,26 

36. Er þolinmóð(ur) í mótlæti 3,22 0,97 -0,31 -0,36 

37. Það fer lítið fyrir honum/henni 3,29 1,11 -0,24 -0,74 

38. Vandar sig við það sem hann/hún gerir 4,19 0,74 -0,52 -0,34 

39. Fer eftir reglum, jafnvel þótt foreldri sé fjarverandi 4,14 0,71 -0,72 1,29 

40. Veit og skilur að sumt (t.d. hegðun eða tal) getur 

truflað eða pirrað aðra (börn eða fullorðna) 

3,99 0,84 -0,70 0,36 

41. Það þarf mikið að gerast til að setja hann/hana úr 

jafnvægi 

3,30 0,98 -0,28 -0,44 

42. Veit hvað hann/hún þarf að gera til að fá hrós fyrir 4,40 0,62 -0,63 0,05 

43. Hefur gott úthald við vinnu verkefna eða í leikjum 

sem krefjast mikillar einbeitingar 

3,91 0,99 -0,82 0,31 

44. Heldur ró sinni þótt illa gangi 3,19 0,95 -0,22 -0,52 

 


